
IR-REGOLAMENT TAL-KUMMISSJONI (KE) Nru 643/2000
tat-28 ta’ Marzu 2000

dwar arranġamenti għall-użu tal-Euro għall-għanijet ta’ l-amministrazzjoni baġitarja tal-Fondi Strutturali

IL-KUMMISSJONI TAL-KOMUNITAJIET EWROPEJ,

Wara li kkunsidrat it-Trattat li jistabbilixxi l-Komunità Ewropea,

Wara li kkunsidrat ir-Regolament tal-Kunsill (KE) Nru 2799/98
tal-21 ta’ Ġunju 1999 li jistabilixxi d-disposizzjonijiet ġenerali
dwar il-Fondi Strutturali (1), u b’mod partikolari l-Artikolu 33 u
l-Artikolu 53(2) tiegħu,

Billi:

(1) L-Artikolu 33 tar-Regolament (KE) Nru 1260/1999 jip-
provdi li d-deċiżjonijiet, impenni u pagamenti tal-
Kummissjoni jiġu denominati u magħmula f’euro bi qbil
ma’ l-arranġamenti li għandhom jiġu stabbiliti mill-
Kummissjoni.

(2) Ir-rati ta’ kambju bejn il-euro u l-muniti nazzjonali ta’
l-Istati Membri li għandhom il-euro bħala l-munita
nazzjonali tagħhom għandhom ikunu dawk iffissati b’mod
irrevokabbli bir-Regolament tal-Kunsill (KE)
Nru 2866/98 (2); bi qbil ma’ l-Artikolu 1 tar-Regolament
tal-Kummissjoni (Euratom, KEFA, KE) Nru 3418/93 tad-9
ta’ Diċembru 1993 li jistabbilixxi regoli ddettaljati għall-
implimentazzjoni ta’ ċerti disposizzjonijiet tar-Regolament
Finanzjarju tal-21 ta’ Diċembru 1977 (3), kif l-aħħar
emendat bid-Deċiżjoni 1999/537/KE, KEFA, Euratom (4),
għall-Istati Membri li ma għandhomx il-euro bħala
l-munita nazzjonali tagħhom ir-rati ta’ kambju huma r-rati
ta’ l-euro ta’ kull xahar maħduma fuq il-bażi tar-rati fis-
seħħ dakinhar ta’ qabel l-aħħar ġurnata xogħol tax-xahar
ta’ qabel ix-xaħar li għalih huma ssettjati r-rati; dawn ir-rati
huma ppubblikati fis-serje C tal-Ġurnal Uffiċjali tal-
Komunitajiet Ewropej.

(3) Bi qbil mad-disposizzjonijiet transizzjonali stabbiliti
fl-Artikolu 52(1) tar-Regolament (KE) Nru 1260/1999,
għal kontribuzzjonijiet mogħtija taħt ir-Regolament tal-
Kunsill (KEE) Nru 4253/88 tad-19 ta’ Diċembru 1988 li jis-
tabbilixxi disposizzjonijiet sabiex jimplimentaw
ir-Regolament (KEE) Nru 2052/88 f’dak li għandu x’jaqsam
mal-kordinament ta’ l-attivitajiet tal-Fondi Strutturali diffe-
renti bejniethom u mal-ħidmiet tal-Bank Ewropew ta’
Investiment u l-istrumenti finanzjarji eżistenti l-oħra (5), kif
l-aħħar emendati bir-Regolament (KE) Nru 3193/94 (6),
id-disposizzjonijiet li għandhom x’jaqsmu ma’ ħlasijiet
stabbiliti firRegolament tal-Kummissjoni (KEE)
Nru 1866/90 tat-2 ta’ Lulju 1990 dwar arranġamenti għall-
użu ta’ l-ecu għall-għanijet ta’ l-amministrazzjoni baġitarja
tal-Fondi Strutturali (7), kif l-aħħar emendat bir-
Regolament (KE) Nru 2745/94 (8), għandhom jibqgħu jiġu
applikati.

(4) Il-Kumitat li hemm referenza għalih fl-Artikolu 147 tat-
Trattat, il-Kumitat ta’ Ġestjoni dwar l-Istrutturi Agrikoli u
l-Iżvilupp Rurali, u l-Kumitat ta’ Ġestjoni għas-Sajd u
l-Akwakultura ġew ikkonsultati fuq dan ir-Regolament.

(5) Il-miżuri ddettati f’dan ir-Regolament huma f’konformità
ma’ l-opinjoni tal-Kumitat dwar l-Iżvilupp u Tibdil ta’ Reġ-
juni,

ADOTTAT DAN IR-REGOLAMENT:

Artikolu 1

Preżentazzjoni ta’ pjanijiet, applikazzjonijiet għal kontri-
buzzjonijiet mill-Fondi u rapporti ta’ implimentazzjoni

annwali u finali

1. Il-pjanijiet ta’ żvilupp, il-pjanijiet ta’ finanzjament,
l-applikazzjonijiet għal għajnuna u supplimenti tal-programm u
r-rapporti annwali u finali li hemm referenza għalihom fir-
Regolament (KE) Nru 1260/1999 għandhom jingħataw lill-
Kummissjoni f’euro.

2. Fir-rapporti ta’ implimentazzjoni annwali u finali, l-ammonti
f’euro fid-dikjarazzjonijiet ta’ nfieq għandhom jikkorrispondu
għall-ammonti f’euro miksubin bl-applikazzjoni ta’ l-Artikolu 2.

Artikolu 2

Pagamenti

1. Dikjarazzjonijiet ta’ nfieq minħabba applikazzjonijiet ta’
pagamenti, iċċertifikati mill-awtorità ta’ ħlas bi qbil ma’ l-Arti-
kolu 32(3) tar-Regolament (KE) Nru 1260/1999 għandhom jin-
għataw lill-Kummissjoni f’euro.

2. L-Istati Membri li ma għandhomx il-euro bħala l-munita
nazzjonali tagħhom fid-data ta’ l-applikazzjoni ta’ ħlas għandhom
jaqilbu f’euro l-ammonti ta’ nfieq li jkunu daħlu fih f’munita
nazzjonali, japplikaw ir-rati fis-seħħ fil-ġurnata ta’ qabel ta’ l-aħħar
ta’ xogħol fil-Kummissjoni fix-xahar ta’ qabel ix-xahar li matulu
tiġi rreġistrata l-ispiża fil-kontijiet ta’ l-awtorità ta’ ħlas responsab-
bli għall-kontribuzzjoni konċernata.

3. Meta l-euro ssir il-munita nazzjonali ta’ Stat Membru,
il-proċedura ta’ konverżjoni stabbilita fil-paragrafu ta’ qabel
għandha tkompli tapplika għall-infieq kollu rreġistrat fil-kontijiet
mill-awtorità ta’ ħlas qabel id-data ta’ dħul fis-seħħ tar-rata ta’
kambju stabbilita bejn il-munita nazzjonali u l-euro.

Artikolu 3

Revoka

Ir-Regolament (KEE) Nru 1866/90 huwa b’dan il-mezz revokat mingħajr preġudizzju għad-disposizzjonijiet
transitorji stabbiliti fl-Artikolu 52 tar-Regolament (KE) Nru 1260/1999.

Artikolu 4

Dan ir-Regolament għandu jidħol fis-seħħ fit-tielet ġurnata ta’ wara l-pubblikazzjoni tiegħu fil-Ġurnal Uffiċjali
tal-Komunitajiet Ewropej.

Dan ir-Regolament għandu jorbot fl-intier tiegħu u japplika direttament fl-Istati Membri kollha.

Magħmul Brussell, fit-28 ta’ Marzu 2000.

Għall-Kummissjoni

Michaele SCHREYER

Membru tal-Kummissjoni

